
სააბონენტო ნომრების პორტაბელურობის მონაცემთა ცენტრალური ბაზის ადმინისტრირების თაობაზე საქართველოს კომუნიკაციების ეროვნულ კომისიასა და შპს „მედიაპრო ჯორჯიას“ შორის 2010 წლის პირველ ოქტომბერს გაფორმებულ ხელშეკრულებაში ცვლილებებისა და დამატებების შეტანის შესახებ

ქ.თბილისი







‘‘___“_________2014 წელი
ერთი მხრივ, საქართველოს კომუნიკაციების ეროვნული კომისია (შემდგომში „კომისია“) წარმოდგენილი კომისიის თავმჯდომარის ვახტანგ აბაშიძის სახით და, მეორე მხრივ, შპს „მედიაპრო ჯორჯია“ (შემდგომში „ადმინისტრატორი“) წარმოდგენილი მისი დირექტორის გიორგი ცხადაძის სახით, კომისიის 2010 წლის 6 ივლისის N3 დადგენილებით დამტკიცებული „სააბონენტო ნომრების პორტაბელურობის დებულების“ მე-9 მუხლის 31 და მე-4 პუნქტების, კომისიასა და ადმინისტრატორს შორის 2010 წლის 1 ოქტომბერს გაფორმებული ხელშეკრულების მე-9 მუხლის მე-2 პუნქტის შესაბამისად, ვთანხმდებით შემდეგზე:

კომისიასა და ადმინისტრატორს შორის 2010 წლის 1 ოქტომბერს გაფორმებულ ხელშეკრულებაში  შევიდეს შემდეგი ცვლილებები:
1. მე-2 მუხლის პირველი პუნქტი ჩამოყალიბდეს შემდეგი რედაქციით:
„1. წინამდებარე ხელშეკრულება ძალაში შედის მისი ხელმოწერისთანავე და ძალაშია 2015 წლის 31 დეკემბრის ჩათვლით“;
2. მე-2 მუხლის მე-2 პუნქტი ჩამოყალიბდეს შემდეგი რედაქციით:

„2. წინამდებარე ხელშეკრულების მოქმედება წყდება ვადის ამოწურვისთანავე, თუ ადმინისტრატორი, საკონკურსო წესით,  მომდევნო ვადით ვერ მოიპოვებს  ამ საქმიანობის განხორციელების უფლებას;“
3. მე-2 მუხლს დაემატოს შემდეგი რედაქციის 21 პუნქტი:

„21. კომისია უფლებამოსილია სააბონენტო ნომრების პორტაბელურობის მონაცემთა ცენტრალური ბაზის ადმინისტრატორთან ურთიერთშეთანხმებით, ხელშეკრულების მოქმედების ვადა გააგრძელოს სააბონენტო ნომრების პორტაბელურობის მონაცემთა ცენტრალური ბაზის ადმინისტრატორის შესარჩევ კონკურსში გამარჯვებულის გამოვლენამდე ან კონკურსში გამარჯვებულის მიერ სააბონენტო ნომრების პორტაბელურობის მონაცემთა ცენტრალური ბაზის დანერგვამდე;“

4. მე-3 მუხლის მე-2 პუნქტის ზ) ქვეპუნქტს დაემატოს შემდეგი შინარსის ზ.გ) ქვეპუნქტი:

ზ.გ) 2015 წლის 1 იანვრიდან ფიქსირებული წლიური საფასურით  - 500,000.00 (ხუთასი ათასი) ევრო (დღგ-ს გარეშე) საქართველოს ეროვნულ ვალუტაში, რომლის გადახდასაც უზრუნველყოფენ ელექტრონული საკომუნიკაციო  ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებულ პირები კომისიის 2010 წლის 6 ივლისის N3 დადგენილებით დამტკიცებული „სააბონენტო ნომრების პორტაბელურობის დებულების“ მე-10 მუხლის ზ) და თ) პუნქტებით გათვალისწინებული პრინციპის შესაბამისად გადანაწილებული ოდენობით; 
საქართველოს კომუნიკაციების                                    შპს „მედიაპრო ჯორჯიას“ დირექტორი

ეროვნული კომისია                                 

 გიორგი ცხადაძე
                      

კომისიის თავმჯდომარე 

ვახტანგ აბაშიძე                           
______________________________

    
  __________________________________

